KAPITULLI 1 

Një parathënie mbi qasjet për zhvillim, asistencë humanitare dhe ndërtim të paqes të ndjeshme ndaj konflikteve.










 

Qëllimi i kapitullit 

Ky kapitull sqaron 

· se çka nënkuptohet me ndjeshmërinë ndaj konflikteve  

· kush duhet ta ketë, si dhe kur 

· si ta vendosim ndjeshmërinë ndaj konflikteve përbrenda zhvillimit, asistencës humanitare dhe ndërtimit të paqes, dhe debateve aktuale përbrenda këtyre fushave. 
Kush duhet ta lexojë 

Të gjithë ata të cilët kanë ndonjë përgjegjësi, apo interes të caktuar rreth, zhvillimit, asistencës humanitare dhe ndërtimit të paqes, në fushat e rrezikuara apo të prekura nga konfliktet e dhunshme.  

Pse duhet ta lexojnë  

Për ta kuptuar rëndësinë e ndjeshmërisë ndaj konflikteve përbrenda kornizës vepruese të punës së tyre, madje edhe aty ku mund të duket se është një punë e huaj për fushën e tyre të intervenimit.   

T’iu ndihmojë që ta vendosin ndjeshmërinë ndaj konflikteve përbrenda politikave dhe veprimeve të tyre.

T’ua mundësojë që të shohin se ndjeshmëria ndaj konflikteve nuk është patjetër një qasje e re, apo një komponentë shtesë në punën e tyre.
Përmbajtja 

1. Parathënie për konceptet kryesore 

2. Zhvillimi dhe konfliktet 

3. Asistenca humanitare dhe konfliktet 

4. Partneritetet e ndjeshme ndaj konflikteve  

5. Ndërtimi i paqes dhe konfliktet 

6. Fusnotat  

Shtojca 1: Literatura plotësuese 
1.

Parathënie për konceptet kryesore
1.1 Disa definicione 

Ndjeshmëria ndaj konflikteve
Kjo nënkupton aftësinë e organizatës suaj që të:  

· kuptojë kontekstin në të cilin ju jeni duke vepruar;  

· kuptojë ndërveprimin në mes të ndërhyrjes suaj dhe kontekstit; dhe  

· veproni me rastin e kuptimit të këtij ndërveprimi, në mënyrë që ti shmangeni ndikimeve negative dhe që të maksimalizoni ndikimet pozitive. 

Vërejtje:fjala “kontekst” është përdorë qëllimisht në vend të fjalës “konflikt”për të potencuar se tensionet ekonomiko-shoqërore,shkaktarët rrënjësor si dhe faktorët strukturorë janë të rëndësishëm për ndjeshmërinë ndaj konflikteve sepse ato të gjitha kanë potencial që të shndërrohen   në elemente të dhunshme. Fjala ‘konflikt’ ndonjëherë gabimisht ngatërrohet me dhunën makro-politike në mes të dy palëve ndërluftuese (siç është rasti me luftën civile në mes të qeverive nacionale dhe aktorëve  jo-shtetëror).   

Konteksti 
Kjo i referohet ambienteve vepruese, të cilat mund të shkojnë që nga niveli mikro deri tek niveli makro (siç janë komuniteti, qarku/krahina, regjioni(et), vendi, vendet fqinje). Për qëllimet e kësaj Pakoje të resurseve, fjala kontekst nënkupton një ambient gjeografik apo shoqëror ku ekzistojnë konflikte (shihni Parathënien mbi përshkrimin e elementeve të ndryshme në spektrin e konflikteve) dhe është e përbërë nga aktorët, shkaktarët, profilet dhe dinamikat. 

Qeveria

Paraqet makinerinë apo sistemin e rregullave të cilat i ushtrojnë autoritetet publike mbi një territor të caktuar. Qeveritë veprojnë në nivele të ndryshme – kombëtare, regjionale, krahinore, në nivel të qarqeve, etj. Qeveritë synojnë që të përcaktojnë dhe të zbatojnë politikën publike, të mbrojnë vendin dhe të mbajnë rendin, si dhe të ofrojnë shërbime publike. Ato janë përgjegjëse për ngritjen e burimeve të të ardhurave dhe të menaxhojnë me shpenzimet publike.  

Vërejtje: Aty ku makineria formale qeveritare është rrënuar, autoriteti mund të ushtrohet nga të tjerët (si kryekomandantët vendorë) të cilët e marrin përsipër fuqinë e udhëheqësish. 
Donatorët
Janë institucionet të cilat ofrojnë grante dhe forma të tjera të kontributeve financiare (apo edhe asistencë të çfarëdo lloji tjetër) për organizatat siç janë ato qeveritare apo edhe ato të shoqërisë civile (vendore apo ndërkombëtare). Donatori mund të jetë një agjension   bilateral (si DFID në Mbretërinë e Bashkuar), apo një agjension multilateral (si Banka Botërore apo edhe Kombet e Bashkuara), një organizatë filantropike (siç janë fondacionet) apo edhe OJQ-të ndërkombëtare të cilat ofrojnë fonde për partnerët lokal1.
Shoqëria civile

Është një sferë paralele, por e ndarë nga shteti dhe tregu, në të cilën qytetarët munden lirisht të mblidhen në grupe sipas interesave të tyre. Ajo drejtohet sektorin vullnetar dhe të vetë-iniciuar të individëve të grumbulluar në asociacione formale të cilët ndjekin synimet jo fitim-prurëse në organizatat jo-qeveritare (OJQ-të) në organizatat e bazuara në komunitetet, organizmat religjioze, shoqatat profesionale, sindikatat e punës, grupet e studentëve, shoqëritë kulturore, etj.2   

Ndërhyrja 
Kjo i referohet një vargu të aktiviteteve, të cilat hyjnë përbrenda njërës apo tjetrës kategori të cekura si në Kutinë 1. Ndërhyrja mund të jetë shumë e vogël (si ndihma e ofruar fshatarëve për të hapur puset për ujë) apo shumë e madhe (si procesi i paqes apo edhe themelimi i strukturave të reja të qeverisë). Kjo mund të jetë në nivelin e projektit (shih Kapitullin 3) apo në nivelin e sektorëve (shih Kapitullin 4). 

PAKOJA 1 

Llojet e ndërhyrjeve  

Zhvillimi
Përpjekjet afat-gjate të cilat kanë për qëllim që të sjellin përmirësime në gjendjen ekonomike, politike dhe atë shoqërore, në stabilitetin e ambientit dhe në cilësinë e jetës së popullatës dhe posaçërisht për të varfërit dhe ata në gjendje të pafavorshme.   
Asistenca humanitare

Janë aktivitetet e dizajnuara për të zvogëluar në mënyrë të përshpejtuar vuajtjet e njerëzve në situatat e ndryshme emergjente, posaçërisht atëherë kur autoritetet lokale nuk janë në gjendje që të ofrojnë ndihmë nga ana e tyre apo edhe nuk shprehin gatishmërinë e tyre për një gjë të tillë3. 

Ndërtimi i paqes

Paraqesin masat e dizajnuara për të konsoliduar marrëdhëniet paqësore dhe për të përforcuar politikat e zbatueshme, si dhe institucionet kulturore dhe shoqërore-ekonomike të afta për të ndërmjetësuar në konflikte, si dhe për të përforcuar mekanizmat e tjerë të cilët ose do të krijojnë ose do të mbështesin krijimin e kushteve të nevojshme për një paqe të qëndrueshme4.    
Ndërveprimi 

Kjo i referohet marrëdhënies së dyanshme në mes të ndërhyrjes dhe kontekstit në të cilin është e vendosur, siç është ndikimi i ndërhyrjes në kontekst dhe ndikimi i kontekstit të ndërhyrje.  

Ndikimet negative / pozitive 
Këto na përshkruajnë ndërhyrjet e mësipërme, në kuptimin e kontribuimit të tyre në përkeqësimin apo zvogëlimin e dhunës apo mundësive për krijimin e dhunës. 
1.2 Operacionalizimi i ndjeshmërisë së konflikteve

Analizimi i konflikteve (siç është shpjeguar hollësisht në Kapitullin 2) është komponenta qendrore për zbatimin e ndjeshmërisë së konflikteve. Ajo ofron bazën për të informuar programimin mbi ndjeshmërinë e konflikteve, e posaçërisht në kuptimin e të të kuptuarit dhe ndërveprimit në mes të ndërhyrjes dhe kontekstit. Kjo qasje është e përmbledhur në Tabelën 1. Sekuencat në vijim paraqesin fazat kryesore të të kuptuarit të ndërveprimit në mes të projektit dhe kontekstit të dhënë. Sekuenca është e kompozuar nga tri elemente: 

[image: image1.jpg]



Diagrami 1. Rrethi i jashtëm paraqet një analizë të konfliktit të kontekstit që ekziston që më parë, të organizuar si profile, aktorë shkaktarë dhe ndërveprime dinamike të tyre (shih Kapitullin 2). 

Diagrami 2. Rrethi i brendshëm paraqet ciklin e projektit të ndërhyrjes së propozuar, të organizuar si planifikim, implementim dhe monitorim dhe vlerësim të komponentëve (shih Kapitullin 3)

Diagrami 3. Shigjetat e mëdha paraqesin vlerësimin e ndërveprimit në mes të kontekstit dhe projektit (shih Kapitullin 3)  

	TABELA 1

	Pjesët e ndjeshmërisë së konflikteve të quajtura “Pse” dhe “Si”

	Çfarë të bëhet 
	

	· Kuptoni kontekstin në të cilin jeni duke vepruar.
	· Bëni një analizë të konfliktit dhe azhurojeni në mënyrë të vazhdueshme.

	· Kuptojeni ndërveprimin në mes të ndërhyrjes suaj dhe kontekstit.
	· Ndërlidheni analizën e konfliktit me programimin e ciklit të ndërhyrjes suaj.

	· Shfrytëzojeni këtë kuptim për t’iu shmangur ndikimeve negative dhe për t’i maksimalizuar ndikimet pozitive.
	· Planifikoni, implementoni, monitoroni dhe vlerësoni ndërhyrjen tuaj në një formë të ndjeshmërisë së konflikteve (duke përfshirë edhe ridizajnimin kur të jetë e nevojshme)


Parimet udhëzuese
Parimet si më poshtë ndërlidhen me procesin e implementimit të qasjeve në ndjeshmërinë e konflikteve. Ato mund të kërkojnë kualifikim të mëtejmë, varësisht nga konteksti.  
· Procesi i pjesëmarrjes 
· Përfshirja e aktorëve, çështjeve dhe perceptimeve

· Paanshmëria në raport me aktorët dhe çështjet e hapura

· Tejdukshmëria

· Respektimi i të drejtës së njerëzve për konflikte dhe vuajtjet e tyre

· Përgjegjësia për veprimet personale

· Partneriteti dhe bashkë-rendimi

· Plotësueshmëria dhe koherenca
· Timeliness
Supozimet për ata të cilët dëshirojnë që ta aplikojnë ndjeshmërinë e konflikteve 
Këto ndërlidhen me parakushtet institucionale për ndjeshmërinë e konflikteve.

· Gatishmëria dhe aftësia për të implementuar ndjeshmërinë e konflikteve 

· Hapja për mësim të vazhdueshëm dhe përshtatje institucionale për të reflektuar ndjeshmërinë e konflikteve 

· Aftësia për tu përballur me paqartësitë, meqenëse nuk ekziston një recept i ashtuquajtur “një madhësi u përshtatet të gjithëve” për ndjeshmërinë e konflikteve

· Ndershmëria dhe modestia në identifikimin e shkallës së kufizimeve nga ndikimi i ndërhyrjeve

· Identifikimi i kompleksitetit dhe varshmërisë së ndërsjelltë të një sistemi më të gjerë në të cilin do të vepronin institucionet.           

1.3. Implikimet e kohës dhe resurseve 
Integrimi i ndjeshmërisë së konflikteve në procesin e zhvillimit nënkupton të mendosh në mënyrë tjetër rreth programimit, dhe të adoptosh një strukturë të re të të menduarit institucional. Në fillim kjo do të kërkonte më shumë resurse (si njerëzore ashtu edhe financiare). Më pas me kalimin e kohës pasi që praktikimi i ndjeshmërisë së konflikteve të ngulitet përbrenda kornizës së punës; strukturave dhe proceseve të organizatave, kërkesat e këtyre resurseve do të zvogëlohen. Në cilindo rast ato nuk mund të krahasohen as për së afërmi me koston potenciale të dështimit të të qenit i ndjeshëm ndaj çështjeve të konflikteve:
· shpenzimi i resurseve në gjetjen e problemeve dhe në fikjen e zjarreve
· programimi i paqëndrueshëm

· përmbyllja e dhunshme e projekteve apo largimi në zona të sigurta

· pamundësia për të implementuar aktivitetet apo edhe projekte të tëra

· rrezikimi i stafit dhe i përfituesve
Për më tepër, një ndërhyrje e cila nuk është e ndjeshme ndaj konflikteve – madje edhe nëse i plotëson qëllimet e saja në në aspektet e tjera (si konstruktimi i X kilometrave të rrugëve) – mund të shpie deri te ripërtrirja dhe përkeqësimi i konflikteve, të cilat kushtojnë me jetë njerëzish dhe vuajtje të tyre, dhe kushton edhe me dëme materiale, institucionale dhe ekonomike (shih Kutinë 2 dhe seksionin vijues).     

PAKOJA 2 

Ndihma humanitare e shkuar kot  

Shembulli klasik i zhvillimit, punës humanitare dhe asaj për ndërtimin e paqes të shkuara kot është rasti i gjenocidi në Ruanda në vitin 1994.

“Në masë shumë të madhe, agjencitë e ndihmave kishin vetëm një njohuri të kufizuar mbi strukturat e shoqërisë së Ruandës dhe shumë pak përgjegjësi është marrë nëse kemi parasysh pikëpamjet e përfituesve në dizajnimin dhe implementimin e programeve ... [Gjatë] javëve të para të krizës së refugjatëve .. strukturat tradicionale të autoriteteve ishin përdorë për të organizuar shpërndarjen e ndihmave ushqimore prandaj ndodhën devijime në shkallë shumë të lartë kështu që grupet e cenuara shpeshherë kanë marrë vetëm një pjesë fare të vogël të këtyre ndihmave... Përpjekjet për të përmirësuar këto dështime ndonjëherë janë përballur me rezistime të dhunshme.”5
Edhe nëse shpërndarja e ushqimeve do të ishte më efektive, shkalla e lartë e pasigurisë dhe e dhunës përbrenda kampeve të refugjatëve si dhe ndikimi negativ që kishin kampet në popullsinë përreth prapëseprapë e përjashtojnë mundësinë që kjo ndërhyrje të konsiderohet si një sukses.        
2. 

Zhvillimi dhe konfliktet 
Ndjeshmëria e konflikteve në zhvillimin e asistencës mund të shërbejë jo vetëm për të zvogëluar nivelin e konflikteve të dhunshme apo edhe atyre potenciale për konflikte të dhunshme, por edhe për të rritur efikasitetin e asistencës. Zhvillimi i asistencës pa ndjeshmërinë e konflikteve mund të nxisin konflikte në mënyrë të pashmangshme, dhe në fund të fundit ndonjëherë mund të bëjnë më shumë dëm sesa mirë. 
PAKOJA 3
Lidhjet në mes konflikteve dhe zhvillimit 

Zbulimet kryesore

· Konflikti dhe dhuna e rrisin varfërinë. Varfëria është shpeshherë rezultat i dhunës nga strukturat.

· Konfliktet zakonisht paraqiten si rezultat i fyerjeve konkrete, mirëpo interesat individuale ekonomike (‘ekonomia e luftës’) përfitojnë në ndikim gjatë këtyre rrjedhave. Këto interesa ekonomike zakonisht janë pengesa të mëdha për bërjen e paqes. 
· Zhvillimi (në përgjithësi synon që të ketë ndikim në varfërinë) mund të ndihmojë në parandalimin e konflikteve të dhunshme, dhe prapëseprapë edhe vet kontribuon për to.  

Rekomandimet kryesore për zhvillimin e ndjeshmërisë së konflikteve

· Adresoni konfliktet dhe shkaktarët e tyre në mënyrë që të prekni varfërinë (analizimi i konflikteve, planifikime të ndjeshmërisë së konflikteve).

· Adresoni dinamikën ekonomike (si pabarazitë, ekonominë e luftës) të cilat ndezin konflikte të dhunshme (analizime të konflikteve, planifikime të ndjeshmërisë së konflikteve) 

· Identifikoni qasjet të cilat do t’i adresojnë ndikimet e mundshme të zhvillimit të cilat mund të nxisin konflikte (planifikime të projekteve të ndjeshmërisë së konflikteve, implementimi, monitorimi dhe vlerësimi). 
Pas që qëllimi kryesor i zhvillimit është që të eliminojë varfërinë, kjo pjesë përqendrohet kryesisht në ndërveprimin në mes të varfërisë dhe konflikteve, dhe synon që të demonstrojë se në cilën mënyrë zvogëlimet e nxitura politikisht si dhe politikat për parandalimin e konflikteve mund të përforcojnë në mënyrë efikase njëra tjetrën. Konfliktet e dhunshme  shpijnë kah varfëria, posaçërisht kur stërzgjaten dhe shoqërohen me shpërbërjen e institucioneve shtetërore. Përtej pasojave të drejtpërdrejta (viktimave në mesin e ushtarëve dhe atyre civile, zhvendosjes dhe paaftësimit të popullsisë), konfliktet kanë bartin në vete edhe koston e tyre afat-gjate në politikë, ekonomi dhe në ambient. Këtu përfshihet: 
· erozionin e institucioneve politike 

· zvogëlimin e aftësive të shtetit për të ofruar shërbimet themelore sociale

· shkatërrimin e bazës prodhuese

· largimin e kapitalit nga vendi
· humbja e prodhimtarisë së ushqimit (humbjet vjetore të prodhimtarisë së bujqësisë të lidhura me konfliktet vlerësohen të arrijnë vlerën prej 12 %  në tërë Afrikën përgjatë viteve 19906)

· shkatërimi apo shpërndarja e resurseve natyrore

· pengimi i rrjeteve shoqërore.

2.1 Siguria e njerëzve dhe të drejtat e njeriut  

Zhvillimet pro-varfërisë kanë një varg tiparesh. Siguria e njerëzve dhe të drejtat e njeriut janë aspektet kryesore të ndërlidhura me konfliktet.              

PAKOJA 4 

Siguria e njerëzve  

Ashtu siç është e definuar nga Kombet e Bashkuara kah mesi i viteve 1990, siguria e njerëzve përqafon qëllimet binjake të “lirinë nga frika” (e cila i referohet kërcënimit të dhunës, krimeve dhe luftërave) dhe “lirisë nga lakmia” (e cila i referohet kërcënimeve ekonomike, shëndetësore, ambientale dhe kërcënimeve tjera për mirëqenien e njerëzve).7 

Në një interpretim më radikal, siguria individuale e njerëzve e definuar si e tillë e tejkalon atë të vet shtetit. Një qasje e tillë mund të legjitimojë militarizimin e “ndërhyrjeve” humanitare aty ku shteti nuk është i gatshëm apo edhe nuk është në gjendje që të garantojë sigurinë e qytetarëve të saj.8 

Qasja që mbështet sigurinë e njerëzve e përvetëson një këndvështrim të përgjithësuar të nevojave të njerëzve të varfër, duke shtuar kësisoj efikasitetin e iniciativave zhvillimore. Konflikti i rrezikon që të dy qëllimet binjake, dhe sipas definimit kjo qasje kërkon një ndjeshmëri ndaj konfliktit. 

PAKOJA 5 

Qasja e bazuar në të drejtat e njeriut  

Kjo qasje në mënyrë eksplicite e lidh zhvillimin ekonomik, shoqëror dhe kulturor me realizimin e të drejtave politike dhe qytetare. Kjo mund të ofrojë një kornizë të përdorshme konceptuale për zhvillim të ndjeshmërisë së konflikteve. Elementet e rëndësishme të kësaj qasje në veçanti përfshijnë: 

· një qasje të përgjithësuar ndaj varfërisë: të drejtat e njeriut ofrojnë një kornizë të përgjithësuar për analizimin e situatave të caktuara të varfërisë, të cilat marrin parasysh faktorët politik, pasigurinë dhe konfliktet. Bazuar në pandashmërinë e të drejtave, ajo ndihmon në zhvillimin e strategjive të cilat i adresojnë dimensionet ekonomike, politike dhe dimensionin e sigurisë në varfëri në një mënyrë të kuptueshme. 

· konfliktet dhe të drejtat: zhvillimi i bazuar në të drejtat merret posaçërisht me varfërinë e cila rezulton nga pabarazia dhe nga mohimi i të drejtave nga ana e grupeve të fuqishme, pasi që kjo është në kundërthënie me parimet e të drejtave universale. Në konfliktet e dhunshme, të drejtat e njerëzve të thjeshtë shkelen në mënyrë sistematike nga palët ndërluftuese si dhe nga ata të cilët e shfrytëzojnë rastin nga konfliktet për të promovuar interesat e tyre ekonomike dhe politike. Reagimi i bazuar në të drejtat ka për qëllim që t’ua mundësojë njerëzve të realizojnë të drejtat e tyre. Kjo me siguri do ti minonte strukturat e pushtetit mbi të cilat është ngritur konflikti. Në vend të asaj që të  zvogëloheshin konfliktet, ekziston rreziku për të provokuar elitën që të sulmojë me qëllim të marrjes së strukturave të pushtetit të cilat i përkrahin ata, duke arritur një efekt krejtësisht të kundërt. Prandaj është e qartë se qasja e bazuar në të drejtat ka nevojë që të ketë pjesë dhe përgjegjësi në ndjeshmërinë e konflikteve:  qasja e bazuar në të drejtat kërkon që të gjithë aktorët e zhvillimit të veprojnë në mënyrë të përgjegjshme dhe të nxisin pjesëmarrjen e gjerë. Përgjegjësia, pjesëmarrja, përfshirja dhe mbështetja e kapaciteteve vendore gjithashtu paraqesin parakushte për një menaxhim paqësor të konflikteve. Përparimi këtyre cilësive në kontekstin zhvillimor do të duhej të përforconte kapacitetet e shoqërisë për tu përballur me konfliktet në një mënyrë të pa-dhunshme .  
 2.2 Ekonomia politike e konflikteve  

Nga konfliktet mund të përfitojnë sektorë të caktuar të shoqërisë, duke krijuar kështu interesa të jashtme për konflikte të vazhdueshme dhe për pengimin e vendosjes së paqes. Ekonomia politike e konflikteve si e tillë është e rëndësishme gjatë shqyrtimit të implementimit të ndjeshmërisë së konflikteve. 
Për shumë konflikte është zbuluar se origjina e tyre ishte një “fyerje” e pa-adresuar, si për shembull diskriminimi etnik apo fetar, shpërndarja e pabarabartë e resurseve në nivelin horizontal dhe rritja dramatike e papunësisë. Hulumtuesit9 kohëve të fundit kanë filluar të vënë theksin mbi rolin e “lakmisë” në konflikte, si dhe të tërheqin vëmendjen në përfitimet të cilat mund të rrjedhin nga përfshirja në konflikt – punësimi në forcat e armatosura, qasja në resurset e pamjaftueshme, pushteti. Rrallëherë që mund të kemi rastin të shohim një ndarje të qartë të ekonomisë politike në mënyrë të thjeshtë si “lakmi” apo “fyerje”; e më shpesh mund të vërejmë një bartje përgjatë kohës nga “fyerja” në “lakmi”.10 Për shembull, kryengritësit kanë nevojë për fonde për të siguruar ushqim dhe furnizime tjera, të cilat ata shpeshherë i sigurojnë përmes aktiviteteve komerciale ilegale apo “taksave” (si haraçeve dhe rrëmbimeve); kjo mbledhje e fondeve mund të ndalojë së qeni një mjet për një përfundim dhe të bëhet një përfundim për vetvete. Shumë vëzhgues argumentojnë se në Kolumbi për shembull, fraksionet ndërluftuese tani janë më pak të brengosura me adresimin e fyerjes se jashtëzakonshme sesa që janë me kontrollin e tregtimit të narkotikëve të ndaluar. 
Me kalimin e kohës, konfliktet e dhunshme nxisin shfaqjen e ekonomisë së luftës të dominuar kryesisht nga politikanët, komandantët dhe nga luftëtarët, interesat e të cilëve janë që të krijohen forma të reja të përfitimeve, pushtetit dhe mbrojtjes. 11 Aktivitetet kryesore përfshijnë taksimin e aktiviteteve të ligjshme dhe atyre të ndaluara ekonomike, shpronësimin dhe plaçkitjen, bllokadën ekonomike të zonave të kundërshtarëve. 
Njëkohësisht, formohet një ekonomi në hije përmes së cilës krijohen përfitime të mëdha në margjinat e konflikteve. Ndërmarrësit politik dhe ata të tjerët përfitojnë nga pasiguria e përgjithshme si dhe nga mungesa e sundimit të ligjit për të nxjerrë resurset e çmueshme natyrore, për të tregtuar me mallrat e ndaluara (siç është droga), dhe për të kontrabanduar mallrat me vlerë të lartë. 

Rezultat i të gjitha këtyre është përqendrimi i pushtetit dhe pasurive, shkatërrimi i pasurive ekonomike, dhe të varfërimi i vazhdueshëm i grupeve të cenueshme. Pa ndjeshmërinë e konflikteve, asistenca ndërkombëtare vetëm sa mund ti përkeqësojë gjërat duke u shtuar edhe më shumë interesave të palëve të caktuara duke përfituar me anë të zgjatjes së konflikteve: për shembull, udhëheqësit lokal, të cilët zakonisht vijnë në krye të pushtetit, dhe përfitojnë nga, ose së paku pjesërisht nga ndihmat e lidhura me konfliktin, dhe në anën tjetër nga rinia e pashkolluar dhe e paarsimuar, nga punët e paguara mirë nga ana e agjensioneve zhvillimore. Strukturat ekonomike të krijuara nga konflikti janë në mesin e bllokuesve më të fuqishëm për arritjen e paqes. 
Agjensitë zhvillimore, pastaj, kanë nevojë të faktorizojnë ekonominë politike të konflikteve në strategjitë dhe qasjet e tyre për tu siguruar që ata nuk do të ndezin edhe më tej konfliktet ekzistuese përmes ngritjes së mëtejmë të ekonomive të luftës. Pasi që me kalimin e kohës  kemi një prirje të natyrshme për të krijuar konflikte tanimë të shkaktuar jo nga “fyerjet” por nga “lakmia”, të gjitha palët duke përfshirë edhe agjencitë zhvillimore kanë nevojë që të përqendrohen në trajtimin sa më të hershëm të fyerjeve. Adresimi i ekonomive politike në fazat sa më të hershme dhe në mënyrë sa më efikase është çelësi i arritjes së ndjeshmërisë së konflikteve.   

Kapitulli 3 Moduli 1 mbi planifikimin ofron disa sugjerime specifike se si ti qasemi kësaj çështjeje.  
2.3 Pabarazia dhe diskriminimi si burime të konflikteve
Varfëria, së bashku me faktorët e sigurisë së njerëzve dhe sigurisë ekonomike, luajnë një rol të rëndësishëm në agjendat zhvillimore. 
Ekziston një supozim i përhapur botërisht se varfëria është një burim i dhunës, edhe përkundër faktit se nuk kemi një marrëdhënie të drejtpërdrejt të shkaktarëve në mes të këtyre dyjave. Edhe pse sot pjesa më e madhe e konflikteve zhvillohen në vendet e varfra, ato nuk është e thënë që patjetër të ndodhin vetëm në vendet më të varfra, e as që janë të angazhuara të gjitha vendet e varfra në konflikte. Hulumtimet kanë treguar se  varfëria e posaçërisht pabarazitë e skajshme në mes të të pasurve dhe të varfërve shëndrrohet në burim të konflikteve atëherë kur ato janë të lidhura me shtypjen e vërtetë dhe të pandërprerë të grupeve të caktuara (si grupet shoqërore, fetare, etnike etj). 
Shteti mund të jetë instrument i diskriminimit dhe i pasurimit privat në duart e një elite të pushtetshme dhe në duart e përkrahësve të saj, ose mund të ndërmjetësojë në mes të grupeve të ndryshme të interesit përmes proceseve gjithëpërfshirëse politike dhe përmes rishpërndarjes së resurseve. Faktorët e jashtëm siç çmimet nga tregjet botërore, borgjet dhe kushtëzimet për të marrë ndihma ndikojnë në aftësinë e shtetit për ta përmbushur këtë rol në të njëjtën masë sikurse edhe dinamikat e brendshme politike. Shoqëria civile mund ta plotësojë, por nuk duhet ta tejkalojë dhe ta dobësoj edhe më tej shtetin dhe funksionimin e tij si një ndërmjetësues. 
Adresimi i shkaktarëve rrënjësor të pabarazisë dhe diskriminimit në të dyja nivelet, atë horizontal (përgjatë grupeve shoqërore, fetare dhe etnike) dhe atë vertikal (në nivelin më të poshtëm, në shoqërinë civile dhe në qeveri) është i rëndësisë jetike për të siguruar si qëllimet zhvillimore ashtu edhe ndjeshmërinë e konflikteve. 
2.4 Ndikimi i asistencës së jashtme në varfërinë dhe konfliktet 
Ndikimi i asistencës zhvillimore nga jashtë në dinamikën e varfërisë dhe konflikteve shpeshherë është i dykuptimtë. 

Asistenca për zhvillim mund të kontribuojë në stabilitet atëherë kur shteti e shfrytëzon atë për të adresuar nevojat për sigurinë e njerëzve, për të adresuar ekonominë politike të konflikteve, si dhe pabarazitë dhe diskriminimet, dhe gjithashtu për ti shërbyer borxheve dhe për të paguar burokracinë shtetërore. Mirëpo, asistenca për zhvillim mundet gjithashtu që të përkeqësoj konfliktet, për shembull, përmes mbështetjes së korrupsionit apo ofrimit të ndihmës për të bërë të përjetshëm një status kuo të padrejtë apo edhe duke vënë një theks të tepruar në shërbimin e borxheve. Për më tepër, kushtet e bashkangjitura me asistencën zhvillimore (si përshtatja e politikave strukturore) mund të rrisin tensionet, posaçërisht kur në mungesë të masave kompensuese, ata kërkojnë shkurtime të vendeve të punë në sektorin publik si dhe shkurtime në financimet shtetërore për mallrat themelore të konsumit.  
Parimi i parë për krijuesit e politikave për ofrimin e ndihmave – si të paraqitura në udhëzimet e OECD-DAC –it rreth “Ofrimi i ndihmës për parandalimin e konflikteve të dhunshme” 12 – është që të “mos bëni asnjë dëm dhe ti mbroni përballë konflikteve potenciale apo konflikteve ekzistuese të padëshiruara dhe të acaruara”, si dhe të adresoni në mënyrë efektive shkaqet themelore të varfërisë dhe konflikteve. Përkujdesja që në mënyrë efektive asistenca për zhvillim të mos shkaktojë asnjë dëm do të përmirësonte ndikimin e asistencës në zvogëlimin e varfërisë. Kjo në mënyrë të qartë kërkon për një ndjeshmëri ndaj konflikteve. 
Kur aspektet e ndjeshme të konflikteve nga asistenca për zhvillim (siç është promovimi i sigurisë së njerëzve, dhe adresimi i burimeve të pabarazisë dhe diskriminimit) merren parasysh, atëherë asistenca për zhvillim mund të ndikojë në zvogëlimin e konflikteve të dhunshme. Pasi që konfliktet dhe varfëria janë të lidhura në mënyrë të pandarë, zvogëlimi i konflikteve të dhunshme gjithashtu do të shërbejë për të adresuar shumë nga shkaktarët themelorë të varfërisë kronike. Bërja e asistencës për zhvillim më të ndjeshme ndaj konflikteve do të duhej të përmirësonte ndikimin e përgjithshëm të saj në qëllimet zhvillimore si dhe në zvogëlimin e vet dhunës.

3.

Asistenca humanitare dhe konfliktet 

PAKOJA 4 

Si mundet asistenca humanitare të përkeqësojë konfliktin 

Zbulimet kryesore 

· Asistenca humanitare është në rrezik që të shëndrrohet në instrument lufte – në nivelin lokal përmes manipulimit të resurseve të ndihmave nga ana e komandantëve lokal, në nivelin e përgjithshëm përmes instrumentalizimit të tij për interesat politike partiake.  

· Në disa situata veçanërisht komplekse, ndërhyrjet nga jashtë janë të kufizuara vetëm në asistencën humanitare. Në mungesë të zhvillimit të qëndrueshëm konkurrues apo të ndërhyrjeve për ndërtimin e paqes, ndikimi i mundshëm negativ i asistimeve të tilla humanitare është shumë më i madh – duke e shtuar edhe nevojën për ndjeshmëri ndaj konflikteve.  

· Shumë nga agjensionet humanitare gjithnjë e më tepër janë të vetëdijshme për rreziqet që bartin ndërhyrjet e tyre dhe mundësinë që të përkeqësojnë konfliktet dhe disa nga ato kanë zhvilluar metodologjitë dhe mekanizmat e tyre për ti adresuar këto çështje.

Rekomandimet kryesore për asistencën humanitare të ndjeshme ndaj konflikteve  

· Ndjeshmëria ndaj konflikteve mund tu ndihmojë organizatave humanitare që të përballen me sfidat e politizimit. Kjo përfshin: formimin e paanshmërisë politike, perspektivën e parandalimit të konflikteve (Bëj pakëz mirë, mos bëj keq), koherenca dhe plotësueshmëria (shih Kapitullin 2 dhe 5) 

· Shpeshherë për shkak të natyrës urgjente të ndërhyrjeve për të ofruar asistencë humanitare, duhet themeluar një kornizë pune institucionale të qëndrueshme për ndjeshmërinë e konflikteve në të gjitha fazat e ciklit të ndërhyrjes, në mënyrë që të formulohen planet e rastit dhe të mund të reagohet në mënyrë të shpejtë varësisht nga rrethanat që ndryshojnë. Gjatë periudhës pas Luftës së Ftohtë natyra e konfliktit të dhunshëm kishte ndërruar pasi që numri i luftërave përbrenda shteteve ishin tejkaluar nga numri i luftërave të zhvilluara në mes të shteteve, dhe gjatë gjysmës së parë të vitit 1990 mbizotërimi dhe rëndësia e konflikteve të shkaktuara nga dhuna u rrit në mënyrë dramatike. 13 Në një ambient të tillë të luftërave të reja të stërzgjatura në mes të shteteve u bë shumë e vështirë që ti qëndrohej besnik parimeve humanitare. Aty ku shteteve u mungon legjitimiteti, popullsia civile është një shënjestër e qëllimshme e dhunës, ndërsa kryerësit e krimit shpeshherë nuk mund të dallohen nga masat e gjera të popullatës. Për më tepër, kanë dal në pah dëshmi se ndihma humanitare mundet në mënyrë të paqëllimtë të kontribuojë në konflikte. Dorëzimet e ndihmave ndonjëherë i përshpejtojnë sulmet (si në Mozambik), ushqimet riorientohen për të ushqyer luftëtarët, përderisa shkalla e lartë e dallimeve dhe e dhunës kundër punëtorëve humanitarë e përshpejton angazhimin e kontraktorëve për siguri dhe transport, në interes të të cilëve është vazhdimi i konflikteve dhe dhunës (si në Somali).
Ndjeshmëria e konflikteve ka një rol të rëndësishëm për tu siguruar që asistenca humanitare do të përmbush qëllimet e veta humanitare dhe se nuk do të ndez edhe më tej konfliktin në mënyrë të paqëllimtë. 

3.1 Politizimi i asistencës humanitare  

Aktorët humanitarë përballen me një politizim gjithnjë në rritje të punës së tyre. Ekziston brenga në mesin e disa veprimtarëve humanitarë – të cilën disa e kanë quajtur shkolla e “paanshmërisë së zhvendosur”14 – ku asistenca humanitare shëndrrohet në instrument politik të zgjedhjes në situatat kur Qeveritë perëndimore nuk dëshirojnë të angazhohen politikisht, mirëpo moralisht ndihen të detyruar për shkak të akteve të ndryshme.  Disa nga ta madje edhe sugjerojnë që ofrimi i ndihmave është shëndrruar në një vazhdimësi të politikës me mjete të tjera.15 Në vendet siç është Sudani dhe Burundi, asistenca humanitare e ka zëvendësuar ndihmën për zhvillim për shkak të mungesës së zotimeve të qëndrueshme nga ana e komunitetit ndërkombëtar – një qasje e cila është tipike për një konflikt afat-gjatë me intensitet të vogël në regjionet që nuk kanë rëndësi strategjike në pjesët në jug të globit.  “Lufta kundër terrorizmit” është edhe një manifestim tjetër i ambienti ku vepron politika në masë të shtuar në emër të agjensioneve humanitare. Një shembull i vonshëm i detyrimit të llojit të veçantë është kjo përpjekje për të përvetësuar “zemrat dhe mendjen” e Afganëve përmes dërgesave të ushqimit dhe arritjes së njësive të posaçme ushtarake në rrobat civile të cilët duhet të angazhohen për ndërtimin e urave dhe hapjen e puseve për ujë të pijshëm. Për disa agjensione kontratat për asistencë humanitare të ofruara nga USAID në Iraq e ndihmojnë luftën, dhe kështu përmes pjesëmarrjes në ofertim për kontrata paraqitet një kompromis i papranueshëm për parimet dhe vlerat e atyre organizatave. Rreziku kryesor nga politizimi i asistencës humanitare qëndron në “furnizimin me karburant” për ekonomitë e luftës dhe në minimin e strategjive lokale për tu përballur posaçërisht në rastet kur asistenca ofrohet gjatë një periudhe kohore disa vjeçare apo madje edhe gjatë disa dekadave. 
Kohëve të fundit ka pasur një numër përpjekjesh – të cilat disa e kanë quajtur shkolla “ e paanshmërisë së braktisur”16 – për të caktuar kushtëzime për asistencën humanitare në mënyrë që të ndryshohen sjelljet politike të një regjimi të caktuar apo të grupeve të caktuara të armatosura. Në shembuj të tillë përfshihen edhe përpjekjet e qeverisë së SHBA-ve për të lidhur ndihmat në ushqim me koncesionet politike gjatë urisë së vitit 1995 në Korenë e Veriut; ofrimi i ndihmës selektive për zonat e udhëhequra nga opozita në Serbi (1999); dhe ndalimi i ofrimit të fondeve të asistencës për Sierra Leonen (1997) dhe Afganistanin (1998-2001). Duke pasur parasysh karakterin universal të asistencës humanitare, këto eksperimente kanë qenë shumë kontroverse dhe kanë dëshmuar një joefikasitet të lartë. Ekziston një konsensus gjithnjë e më i madh përbrenda qarkut të komunitetit të donatorëve që të abstenohet nga përpjekjet e tilla. 
Ajo që disa e kanë quajtur shkolla e “humanitetit të llojit të tretë”17 kërkon një rol më të fuqishëm të ndihmës humanitare në ndërtimin e paqes dhe në adresimin e shkaktarëve thelbësor të konflikteve të dhunshme. Kjo qasje argumenton se agjensionet e ndihmave do të duhej ti shmangeshin animit nga politizimi i asistencës humanitare, dhe se në vend të kësaj do të duhej të bënin plane për shfrytëzimin strategjik të resurseve të tyre për të kontribuar në zvogëlimin e konflikteve dhe në ndërtimin e paqes.
Varësisht nga perspektiva e secilit, ndjeshmëria ndaj konflikteve është ose çelësi për të siguruar efikasitetin e asistencës humanitare në një ambient ku gjithnjë e më tepër vepron politika (shkollat e “paanshmërisë së zhvendosur” dhe “paanshmërisë së braktisur”) apo të sinonimeve për të (shkolla e “humanitetit të llojit të tretë”).

3.2 Asistenca humanitare e ndjeshme ndaj konflikteve 

Sfida të rëndësishme për parimet dhe praktikat e agjencive humanitare të cekura si më lartë kanë ndezur kërkim intensiv për qasje të reja për dërgesat e ndihmave humanitare. Fillimisht, këto qasje të reja janë përqendruar në pozicionet “minimaliste” dhe “maksimaliste”18. Të mëparshmit kanë kërkuar për një rikthim tek parimet fillestare humanitare, përderisa ata të mëvonshmit kanë kërkuar zgjerimin e  mandatit humanitar. Si pasojë e këtij debati, doracaku i Sferës është rishikuar dhe është arritur që të përfshijë edhe sugjerimin që të kuptuarit e natyrës dhe burimit të konfliktit ndihmon në një mënyrë të paanshme dhe e zvogëlon apo edhe e shmang ndikimin negativ. (shih Pakonë 7, dhe Kapitullin 2 mbi analizimin e konflikteve). 
PAKOJA 7 

Projekti Sfera

Projekti Sfera është lansuar në vitin 1997 nga një grup i OJQ-ve humanitare dhe nga lëvizja Kryqi i Kuq dhe Gjysmë Hëna e Kuqe. Procesi dyvjeçar i bashkëpunimit ndërmjet agjencive solli në dritë kornizën e ashtuquajtur Sfera për Kartën Humanitare dhe identifikon Standardet Minimale të cilat duhet të përmbushen gjatë asistencës në rastet e katastrofave, në secilën prej pesë sektorëve kryesorë (furnizimi me ujë të pijshëm dhe higjiena, ndihmat ushqimore, strehimi dhe shërbimet mjekësore. Karta së bashku me Standardet Minimale janë përfshirë në doracakun e Projektit Sfera: Karta Humanitare dhe Standardet Minimale për Reagimet në Rastet e Katastrofave.

http://www.sphereproject.org/handbook_index.htm
 

Qasja e bazuar në ndjeshmëri ndaj konflikteve për asistencën humanitare, më pas, e identifikon natyrën politike të asistencës dhe e ngërthen si një botëkuptim kontekstual përmes elementeve vijuese: 
· paanshmërisë së formuar politike: duke pasur parasysh përhapjen e gjerë të përpjekjeve për të manipuluar me ndihmat për qëllime politike, një pranim nga ana e agjencive që paanshmëria kërkon një mënyrë të të kuptuarit më të thellë mbi ambientin global dhe atë lokal të konfliktit. 

· perspektivën e parandalimit të konflikteve (bëj pakëz mirë): një mënyrë të të kuptuarit të tensioneve themelore dhe konflikteve të fshehta për të ndihmuar agjencitë në mënyrë që ato të reagojnë sa më me efikasitet. 

· Mos bëj keq: një përpjekje e agjencive për të monitoruar  ndikimet e qëllimta dhe ato të paqëllimta të punës së tyre për ta shmangur mundësinë që edhe vet ti kontribuojnë jostabilitetit dhe dhunës. 

· koherenca dhe plotësueshmëria: zhvillimi i strukturave të cilat u lejojnë agjencive me mandate të ndryshme (humanitare, zhvillimore, për ndërtimin e paqe) që të plotësojnë punën e njëra tjetrës. Kjo mund të përfshijë edhe vlerësimet dhe planifikimet e përbashkëta (analizimet e konflikteve, planifikimet).

4.

Partneritetet e ndjeshme ndaj konflikteve  

Kjo pjesë i shqyrton format e reja të partneritetit të cilat dalin nga bashkëpunimi ndërkombëtar në mes të Qeverive Jugore dhe atyre Veriore, si dhe në mes të qeverive, shoqërisë civile dhe sektorit privat – varësisht nga reagimet e tyre ndaj konflikteve të dhunshme.  Marrëveshjet  kryesore të bashkëpunimit për zhvillim janë përshkruar në Pakon 8. 

PAKOJA 8 
Zhvillimi i marrëveshjeve për bashkëpunim

Dokumentet e Strategjisë së Bankës Botërore për Zvogëlimin e Varfërisë (PRSP-s)
Strategjitë për zvogëlimin e varfërisë janë bërë korniza kryesore e punës për bashkërendimin e asistencës së ofruar nga donatorët për vendet më të varfra. E iniciuar në vitin 1999 nga Banka Botërore si reagim ndaj Iniciativës së vendeve të varfra me një nivel të lartë të borxheve (HIPC), PRSP-ja parqet një parakusht për të pasur qasje në lirimet nga borxhet si dhe qasje në kreditimet e reja nga FMN-ja dhe Banka Botërore. Pritet që ato të jenë në pronësi kombëtare përmes konsultimeve të hollësishme me stakeholder. Ato përbëhen nga analizat e hollësishme, nga një tregues i fushave prioritare ku duhet vepruar, nga një plan implementimi, dhe tregues të ndikimit për të mundësuar matjen e realizimit të tyre. Donatorët bilateral në masë të shtuar janë duke e orientuar ndihmën e tyre drejt prioriteteve të PRSP-së. Nga 52 vende të angazhuara në procesin e Gushtit 2003, Banka Botërore i konsideron 25 prej tyre si të prekura nga konfliktet, përderisa shumë të tjera i kanë kushtet shoqërore dhe ekonomike të atilla që i rrezikojnë nga konfliktet duke u shkallëzuar në dhunë të përmasave të mëdha. Banka në bashkëpunim me partnerët e tjerë, i është përkushtuar punimit të një programi i cili ka për synim që të sigurojë zvogëlim efektiv të varfërisë në vendet e prekura nga konfliktet.19 

Marrëveshja EU-ACP Cotonou
Marrëveshja për partneritetin EU-ACP Cotonou është një: 

Tregëti gjithëpërfshirëse dhe një angazhim për të ofruar ndihmë për 78 vendet e Afrikës, Karibieve dhe Paqësorit (ACP-së) dhe Bashëksisë Evropiane (EU-së)të nënshkruar më 2000, e cila e përfshin një pako ndihme prej € 15.2 miliardë gjatë viteve 2000-2005. Cotonou e vendos  theksin mbi dimensionet politike të partneritetit EU-ACP dhe mbi institucionalizimin konsultimeve me shoqërinë civile rreth çështjeve kryesore politike. Artikulli 11 i marrëveshje i thekson  obligimet  e partnerëve për parandalimin e konflikteve dhe për ndërtimin e paqes si dhe ofron një bazë ligjore për përdorimin e parave nga Fondi Zhvillimor Europian për këto qëllime.  

Partneriteti i ri për Zhvillimin Afrikan 
(NEPAD) 

Me iniciativën e NEPAD-it të udhëhequr nga Afrika Jugore, Nigeria, Senegali, Egjipti dhe Algjeria,  e cila formalisht është lansuar në vitin 2001, udhëheqësit Afrikan janë pajtuar që të thellojnë edhe më tej bashkëpunimin e ndërsjellë dhe së bashku me donatorët të luftojnë varfërinë dhe të promovojnë zhvillimin në kontinentin Afrikan. NEPAD gjithashtu përfshin “Iniciativën për Paqe dhe Siguri” e cila ka për synim të promovojë kushtet afat-gjate për zhvillim dhe siguri (duke i adresuar shkaktarët themelorë të konflikteve) dhe përmes përforcimit të paqes institucioneve të sigurisë në Afrikë (si organizatat nën-regjionale). Si një program i Unionit Afrikan (AU), NEPAD është gjithashtu e përballur me plotësimin dhe forcimin e paqes iniciativave të sigurisë në AU.
4.1 Problemi i “realizatorëve” të dobët  

Është bërë një praktikë e zakonshme e donatorëve që të lidhin nivelet e larta të partneritetit dhe asistencës me kriterin e realizimeve ekonomike dhe politike. Kjo ka rezultuar me një qarkullim më të madh të rrjedhës së ndihmave drejt të ashtuquajturave zona të potencialit të lartë, duke mos i përfillur kështu vendet “realizatore” të dobëta, qeverive të të cilave u mungojnë aftësitë për të implementuar politikat pro të varfërve. Pjesa më e madhe këtyre “realizatorëve” të dobët janë të përfshirë ose janë akoma duke u këndellur nga konfliktet e armatosura. 

“Realizatorët” e dobët, apo LICUS (vendet e stresuara me të hyra të vogla) vendet, kanë qenë objekt studimi në disa raste (si ai i punës së Bankës Botërore për vendet LICUS, puna e OECD/DAC-së për “partneritetet e vështira”). Në dritën e Qëllimeve për Zhvillim Mijëvjeçar20, është argumentuar që realizimi i qeverisjeve të dobëta nuk mund të arsyetojë mosdhënien e ndihmave për miliona njerëz të varfër të cilët jetojnë në këto vende. Është vërejtur se vendet LICUS kanë një tendencë që të bëhen shtete të dështuara dhe vende parajsë për terrorizëm, duke shkaktuar jostabilitet nëpër tërë rejonin përreth tyre e madje edhe më gjerë. Nga një këndvështrim i caktuar global, ripërtrirja e zhvillimit të bashkëpunimit me këto vende mund të bëhet pjesë e një strategjie civile për të zvogëluar konfliktet në nivelin global. 
5.

Ndërtimi i paqes dhe konfliktet  

Organizatave që merren me ndërtimin e paqes mund t’iu duket posaçërisht e vështirë që ta pranojnë se ka nevojë që të jenë të ndjeshëm ndaj konflikteve. Kjo është për shkak të shumë arsyeve, por kryesisht për shkak të mandatit të tyre për të ndërtuar paqen i cili i drejton ato që të supozojnë se aktivitetet e tyre janë të kufizuara që të kontribuojnë në krijimin e ambienteve paqësore. Ky supozim mund të shpie deri te një analizë jo-sistematike e kontekstit në të cilin veprojnë organizatat; mungesën e planifikimit për implementimin e projekteve për ndërtimin e paqes, një qasje të pa-bashkërenduar apo edhe të pa-integruar për ndërtimin e paqes; si dhe të pohimeve të dyshimta të suksesit të bazuar në supozime për arritjet e projekteve për ndërtimin e paqes të cilat kanë premisa të skenarëve të dyshimtë të shkakut dhe efektit. 
PAKOJA 9
Si mundet ndërtimi i paqes të përkeqësojë konfliktin

Zbulimet kryesore

· Ndërhyrjet për ndërtim e paqes, si dhe ndërhyrjet humanitare dhe ato për zhvillim, munden në mënyrë të paqëllimtë të përkeqësojnë konfliktet. 

· Ndërhyrjet ndërkombëtare për ndërtimin e paqes nuk e arrijnë gjithmonë plotësueshmërinë e tërë me përpjekjet vendore për paqe, posaqërsiht kur një numër i kufizuar i aktorëve vendorë janë konsultuar apo edhe përfshirë.

· Ndërtimi i paqes së ndjeshme ndaj konflikteve është ndërtim më i mirë i paqes.

· Promovimi i përpjekjeve të bashkërenduara është parimi kryesor i iniciativave të suksesshme për ndërtimin e paqes.   

Rekomandimet kryesore për ndërtimin e paqes së ndjeshme ndaj konflikteve:

· Organizatat për ndërtimin e paqes do të jenë më efikase kur ta lidhin planifikimin në mënyrë të drejtpërdrejtë me dhe eksplicite me një analizë gjithëpërfshirëse të konflikteve.
· Për t’iu shmangur punës në qëllime të cilat kryqëzohen me njëra tjetrën, aktorët lokal, kombëtar dhe ndërkombëtar duhet të punojnë së bashku për të fituar një botëkuptim më të qartë të roleve të tyre (planifikimit dhe implementimit).      

Përderisa mund të jetë e vështirë për organizatat që merren me ndërtimin e paqes pothuajse në të njëjtën mënyrë si për agjencitë humanitare dhe ato zhvillimore që ta pranojnë se ata munden edhe ta përkeqësojnë konfliktin, kemi dëshmi të forta se prapëseprapë ata edhe mund ta bëjnë një gjë të tillë. Për shembull, duke ngritur shpresat për një zgjidhje të fyerjeve ekzistuese mund të nxiten apo edhe të përshpejtohen konfliktet atëherë kur ata që shpresojnë për këtë befas zhgënjehen – ashtu siç edhe janë mësuar tu ndodhë kur ata janë të përfshirë në ruajtjen e status kuos apo atëherë kur nuk ekzistojnë resurse të mjaftueshme në afate të shkurta për të implementuar marrëveshjet në mënyrë adekuate. Poashtu kemi edhe dëshmi të shumta të cilat tregojnë se agjencitë ndërkombëtare duke ofruar përkrahje të pa-ndjeshme për organizatat lokale që merren me ndërtimin e paqes mund të krijojnë një “treg të paqes”, i cili i kontribuon shumë pak ndërtimit të paqes pasi që përqendrimi kryesor i organizatave do të jetë përfitimi i qasjes në fondet me resurse shumë të mëdha për ndërtimin e paqes të ofruara nga komuniteti ndërkombëtar. 
Dhe as organizatat për ndërtimin e paqes nuk janë imune në asnjërin nivel ndaj paragjykimeve, politikave partiake, apo sistemeve të patronizimit të cilat nxisin konfliktet. Sikurse edhe me agjencitë humanitare dhe ato zhvillimore, është me rëndësi shumë të madhe që organizatat për ndërtimin e paqes të marrin mbi vete përgjegjësinë për ndikimet e tyre të mundshme përmes përvetësimit të qasjeve të ndjeshme ndaj konflikteve.    

5.1 Aspektet e ndërtimit të paqes të ndjeshme ndaj konflikteve  

Organizatat për ndërtimin e paqes të cilat dëshirojnë cilat dëshirojnë që ti bëjnë veprimet e tyre të ndjeshme ndaj konflikteve, mund ta huazojnë gjerësisht nga konsideratat e theksuara në pjesët për Asistencën Humanitare dhe Zhvillimore. Për më tepër, ndërtuesve e paqes do tu duhet që të i mendojnë sërish në programimin e tyre nivelet e shumëfishta që janë të pandashme për ndërtim efikas të paqes, si çështjet e hapura dhe rolin e aktorëve lokal dhe ndërkombëtar 
5.2 Aspektet shumë nivelesh të ndërtimit të paqes  

Pasi që organizatat për ndërtimin e paqes janë duke u shumëzuar dhe janë duke lëvizur në drejtim të angazhimit në nivelet lokale, na paraqiten një numër i caktuar i sfidave të reja. Angazhimi i jashtëm i zë frymën udhëheqësve lokal, duke i ndërlikuar edhe më shumë raportet edhe ashtu komplekse të pushtetit lokal, e madje edhe mund të krijojë mosdurim duke tentuar që ti imponojë proceset e veta. Në këtë kuptim, një menaxhim i tepruar konflikteve dhe me koncept të gabuar mund të shkaktojë përkeqësim të situatës. Përvoja ka treguar që përderisa aktorë - ndërtuesit e paqes janë posaçërisht efikas në nivelin e tyre, aftësia e tyre në nivelet e tjera është e kufizuar. Pleqtë e fshatrave, për shembull, mund të zotërojnë me autoritet të mjaftueshëm dhe me fuqinë e sanksionimit për të përmbajtur hajnat e rinj të gjedhëve nga zbatimi i veprave të tyre, por ndikimi i tyre në politikat qeveritare për të promovuar ripopullimin në zonat e tyre dhe si pasojë edhe të përkeqësimit të konflikteve mbi tokat mund të jetë shumë i vogël. Grupet e interesit në niveli kombëtar janë parlamentarët, mundësisht në koalicion me OJQ-të ndërkombëtare, mund të jenë në një pozitë më të mirë për ndikuar në vendim marrjet e tilla. Prandaj është e rëndësisë kyçe për organizatat e jashtme që të punojnë në drejtim të një mirëkuptimi për aktorët lokal dhe për proceset e përfshira në ndërtimin e paqes, që të mbështesin fuqitë e tyre përderisa i plotësojnë fushat e tjera me pikat e dobëta. (shih Kapitullin 2, Analiza e konflikteve). 
5.3 Aspektet lokale dhe kombëtare të ndërtimit të paqes  

Më shumë do të mund të bëhej për të shfrytëzuar njohuritë vendore mi natyrën e konflikteve dhe mbi ndërtimin e paqes në nivelin kombëtar. Së pari, do të ndihmonte shumë po të kuptohej se shumë nga këto konflikte pasqyrojnë një histori të gjatë të qeverisjes së dobët lokale si dhe një grumbullim të një gjendje, siç është plaçkitja, kërkimi i qirave (siç janë mbledhja e tarifave nga zyrtarët e qeverisë për shërbimet të cilat qeveria zakonisht është e obliguar që ti ofroj pa pagesë apo për ndonjë çmim shumë më të ulët sesa ai të cilin ua paguajnë zyrtarëve) apo edhe për tregtinë e paligjshme. Të kuptuarit, në kontekstin e tij lokal, të logjikuarit ekonomik dhe politik të elitës së përfshirë në konflikt mund të jetë një parakusht i rëndësishëm për përcaktimin e strategjive të shërimit në nivelin kombëtar. 
Kur diskutohet për format lokale të ndërtimit të paqes, shpeshherë preket pyetja për “konfliktet tradicionale”. Në kontekstin Afrikano Lindor, për shembull, vjedhja e bagëtisë ndonjëherë shpijnë në konflikte të dhunshme. Shpesh përmendet si një konflikt tradicional, sikurse që edhe supozohet se bartet edhe në gjeneratat e ardhshme – tradita të vjetra fisesh. Edhe pse konflikte të tilla mund të paraqiten si përvetësime tradicionale, është shumë e rëndësishme që të pranohet se sot ato janë shpeshherë të nxitura nga dinamika e lidhur me gjendjen e kombit dhe me ekonominë kombëtare e madje edhe me atë globale. Si shembull, hulumtimet e bëra nga ekipet e programit sugjerojnë që dërgimi i ndihmave ushqimore për njerëzit, por jo edhe i ushqimit për kafshët e tyre, është një reagim i konceptuar keq ndaj krizës për ushqim, si dhe që mund të shkaktojë vjedhjen e bagëtisë për të zëvendësuar kafshët e ngordhura apo ato që do të ngordhin. 
Format tradicionale të drejtësisë dhe pajtimit janë poashtu kritike për një varg situatash post-konfliktuoze, atëherë kur një numër i madh i kryerësve të krimeve dhe dhunës, duke përfshirë edhe fëmijët ushtarë, kanë nevojë për tu ballafaquar me veprat e tyre dhe të ri- integrohen në komunitetet e tyre. Institucionet para ligjore dhe ritualet për shërim ndonjëherë mund tu ofrojnë ish luftëtarëve mundësinë që të pendohen dhe përsëri të bëhen anëtar të vlefshëm të komunitetit. Do të ishte naive po që se do të supozonim se vetëm proceset lokale do të na shpijnë deri te paqja përderisa çështjet kryesore akoma nuk janë adresuar në nivelin kombëtar. Roli kryesor i iniciativave të nivelit lokal përbëhet nga sigurimi i dimensioneve themelore për një proces të suksesshëm shumë nivelesh të paqes – prandaj ato duhet të kenë një karakter vullnetar, e jo të imponuar nga shteti. Për të parandaluar konfliktet e mëtejme në aspekte afat gjate, parimet lokale të zgjidhjes së kontesteve, drejtësisë dhe të zgjidhjes së konflikteve kërkojnë një institucionalizim më të fuqishëm. Ky institucionalizim kërkon një sistem plural dhe të integruar mirë të drejtësisë si dhe kushtetuta kombëtare të cilat i kombinojnë vlerat tradicionale me standardet e të drejtave të njeriut të pranuara ndërkombëtarisht (si mos-diskriminimi në baza gjinore dhe etnike). Raporti mbi Konferencën Gjithë-Afrikane mbi parimet Afrikane për zgjidhjen e konflikteve dhe pajtimin (Addis Ababa, Nëntor 1999) ka vendosur disa nga parimet për Afrikën ( shiko PAKON 10).
11
Qasjet për zhvillim, asistencë humanitare dhe ndërtim të paqes të ndjeshme
 ndaj konflikteve:

PAKOJA 10
Parimet Afrikane për zgjidhjen e konflikteve dhe pajtim  

Parimet themelore  

Për të parandaluar që konfliktet e fshehta të përshkallëzohen në dhunë, përmes dialogut të hapur dhe konsensusit mbi vendim marrjet, dhe, aty ku është e nevojshme, të pajtohen të gjitha palët dhe të ri-vendosen raporte jo-eksploatuese apo të ri-inkorporimit së sulmuesve prapa në komunitet dhe të mbahet harmonia shoqërore. 

Procesi

· Hulumtoni kontekstin e përgjithshëm dhe të gjitha rrënjët e konfliktit apo sulmit;

· Ndërtoni konsensusin për të gjitha rezultatet e pritura të cilat do të dalin nga cilido diskutim publik për konfliktin/sulmin si dhe për qëndrimet e palëve përballë një zgjidhje; 

· Pranimi publik i përgjegjësisë dhe i shprehjes së keqardhjes/pendimit për veprimet e këqija, duke përfshirë edhe ndarjen e përgjegjësisë me familjen/grupin/klanin;

· Përcaktimi i dëmeve dhe përmirësimi i palës së viktimave/fyer me rrugë të caktuara të ndreqjes, përfshirë edhe kompensimin, qoftë ai edhe simbolik apo proporcional;
· Akti publik i pajtimit i futur nga të gjitha palët gjë është obliguese për të gjitha palët me sanksionime për ata duke i përjashtuar nga shoqëria;

· Rëndësia e ndërmjetësimit dhe parimit të palës së tretë;

· Përdorimi i arteve ekspresive, këngëve, vallëzimit, paraqitjeve dramatike,

Disa teoriticientë, e argumentojnë këtë, duke e krahasuar me organizatat ndërkombëtare, “autoritetet tradicionale” kanë njohuri më të mira mbi gjendjen në vend, dhe janë më legjitim, si dhe më mirë të pajisur për të zbatuar konsultimet e nevojshme. Mirëpo, akoma duhet që të sigurohemi se ata janë legjitim dhe se nuk punojnë për të promovuar qëllimet e tyre – si tek strukturat klanore në Somali të cilat ndonjëherë kanë qenë shkaku i konflikteve e ndonjëherë shkaku i vendosjes së paqes. Përderisa ndërtimi i paqes mbështetet në primatin e atyre njerëzve që jetojnë përmes konflikteve, aktorët e  brendshëm apo ata të jashtëm mund ta plotësojnë njëri tjetrin në mënyrë të dobishme me kapacitetet dhe këndvështrimet e ndryshme të njëri tjetrit.  Për shembull, agjencitë ndërkombëtare si autsajderë, mund të veprojnë apo edhe të angazhohen për mbrojtjen. Dhe si është vërejtur në pjesën 5.2 aktorëve lokal në ndërtimin e paqes, edhe përderisa janë efikas posaçërisht në nivelin e tyre lokal, mund të ju mungojë aftësia e njëjtë në zonat e tjera nëse paraqitet nevoja. 

5.4  Analizat gjithëpërfshirëse, planifikimi dhe konfliktet  

Edhepse organizatat për ndërtimin e paqes, sikurse edhe organizatat humanitare dhe ato për zhvillim, munden në mënyrë të paqëllimtë ti rrisin konfliktet, ndërtuesit e paqes shpeshherë dështojnë që ta pranojnë se ekziston nevoja për përvetsimin e qasjeve të ndjeshme ndaj konflikteve. bashkërendimi në mes të organizatave lokale dhe atyre kombëtare, dhe në mes të atyre në nivelin kombëtar dhe ndërkombëtar, në analizimin e konflikteve dhe programeve  dhe implementimin e projekteve, mund të përkujdesen që operacionet për ndërtimin e paqes të mos ndezin sërish tensionet ekzistuese. Në të njëjtën mënyrë një mirëkuptim gjithëpërfshirës dhe vlerësim i fuqive dhe kufizimeve të kapaciteteve lokale apo tradicionale për ndërtimin e paqes mund tu shërbejë për ti bërë operacionet e tyre të ndjeshme ndaj konflikteve. planifikimi i kujdesshëm, i bazuar në analiza gjithëpërfshirëse të konteksteve të konflikteve dhe aktorëve të tyre, do të ndihmojë që të sigurohemi se operacionet për ndërtimin e paqes janë me të vërtetë të ndjeshme ndaj konflikteve dhe si të tilla kanë më shumë gjasa për ndërtimin e paqes. Bashkërendimi në mes të organizatave ndërkombëtare, kombëtare dhe atyre lokale do të minimizojë mundësitë për bllokime dhe shkelje, mundësi të pashfrytëzuara dhe konkurrime. Për më tepër, për të minimizuar ndikimet e pashmangshme negative në konflikte, adresimi i pikave të theksuara më sipër poashtu do të shërbejë për të shtohen ndikimet pozitive të ndërtimit të paqes. 

